
OXUCULARIN NƏZƏRİNƏ!
“Xalq qəzeti”

2024-cü il üçün abunə 
yazılışı kampaniyasını 

davam etdirir!
Abunə respublikanın bütün poçt şöbələri və 

mətbuat yayımı ilə məşğul olan firmalar tərəfin-
dən aparılır.

Qəzetə abunə yazılmaq üçün aşağıda göstə-
rilən mətbuatyayımı  qurumlarına müraciət etmək 
olar.
1. “Azərmətbuatyayımı” ASC (012)-440-16-26.
2. “Azərpoçt” MMC (012)-598-49-55, (051)-225-02-13. 
3. “Qaya” firması (012)-566-77-80, (050)-214-40-53. 
4. “SƏMA-M” MMC (012)-594-02-52, (050)-333-69-69.
5. “ZİYA” LTD (012)-497-76-96, (050)-306-77-44. 
6. “PRESSİNFORM” MMC (012)-598-49-52, (050)-456-08-35.

Hörmətli oxucular! 
ABUNƏ YAZILMAĞA TƏLƏSİN! 

1 illik – 187.20 (yüz səksən yeddi manat iyirmi qəpik) manat.
6 aylıq – 93.60 (doxsan üç manat altmış qəpik) manat.
3 aylıq – 46.80 (qırx altı manat iyirmi qəpik) manat.

Hörmətli abunəçilər! 
Abunə yazılışı ilə əlaqədar hər hansı  

bir problemlə rastlaşsanız, (012)-498-85-29  
nömrəli telefonla əlaqə saxlaya bilərsiniz.

+994(51) 280-16-44

Kişi güləşçilər I, qadın 
güləşçilər isə II oldu
Bakıda hərbçilər arasında keçirilən 

güləş üzrə 36-cı dünya çempionatında 
Azərbaycan komandası böyük uğurla çıxış 
edib. 

Dünən yarışın son günündə mübarizə apa-
ran yunan-Roma güləşçiləri komandamızın he-
sabına 2 qızıl, 1 gümüş medal yazdırıblar. Belə 
ki, Nihad Quluzadə (60 kq) çempion olub. Laçın 
Vəliyev (87 kq) 2-ci, Qurban Qurbanov (77 kq) 
isə 3-cü yerləri tutublar. Ümumi hesabda yu-
nan-Roma güləşi komandası 8 medal qazana-
raq (4-1-2) İrandan sonra ikinci yerdə qərarlaşıb.

Bununla da, Azərbaycan komandası dünya 
çempionatını 11-i qızıl olmaqla 21 medalla başa 
vurub. 

Qeyd edək ki, sərbəst güləşçilərimiz ümumi-
likdə, 5 qızıl, 1 gümüş, 1 bürünc medalla ümumi 
hesabda birinci, qadın millimiz isə 2 qızıl, 1 gü-
müş, 2 bürünc medalla ikinci yerdə qərarlaşıblar.  

Yaponiyada cüdo qızılı
Yaponiyanın paytaxtı Tokioda keçirilən 

“Böyük dəbilqə” turnirinin ilk yarış 
günündə 73 kiloqram çəki dərəcəsində 
mübarizə aparan cüdoçumuz Hidayət 
Heydərov qızıl medal qazanıb.

Tatami ustası final görüşündə  çox çətin 
rəqiblərdən biri olan Yaponiya təmsilçisi Soiçi 
Haşimotoya qalib gəlib. Bununla da  Azərbaycan 
cüdo tarixində ilk dəfə Yaponiyada Azərbaycan 
himni səsləndirilib.

Azərbaycanın digər cüdoçusu Zelim Tçkayev 
(81 kq) isə turnirin bürünc medalını qazanıb. 

Parataekvondoçumuzun 
bürüncü

Azərbaycan millisi İngiltərənin 
Mançester şəhərində keçirilən 
parataekvondo üzrə Qran-prinin final 
mərhələsini bir medalla başa vurub.

Komandanın üzvlərindən yalnız İmaməddin 
Xəlilov (70 kq) uğurla çıxış edib. İdmançımız 
K-44 kateqoriyasında bürünc medala yiyələnib.

Leyla SABİRQIZI  
XQ

İdman xəbərləri

Füzulidə “Nar şirəsi” 
tamaşası 

 Füzuli Dövlət Dram Teatrı Səbinə 
Haqverdiyevanın “Nar şirəsi” pyesini 
təqdim edib. Tamaşada həyatı sevmək, 
yaşamaq uğrunda mübarizənin, fiziki 
qüsurlu insanların  sağalmasına təsiri ön 
plana çəkilib.

Quruluşçu rejissoru Nicat Mirzəzadə, qu-
ruluşçu rəssamı Ellinaz Balaşova, musiqi tər-
tibatçısı Sənan Sevindikzadə olan tamaşada 
rolları Sehran Xanlarov, Sevinc Məmmədova, 
İntizar Quliyeva, Emin Abışov, Vüqar Babayev 
və başqaları ifa ediblər.

Ekologiya və Təbii Sərvətlər Nazirliyi Milli 
Hidrometeorologiya Xidmətinin məlumatına görə, dekabrın 
3-də Bakıda və  Abşeron yarımadasında havanın  dəyişkən 
buludlu olacağı, arabir tutulacağı, əsasən yağmursuz keçəcəyi 
gözlənilir. 

Gecə və səhər bəzi yerlərdə duman, az çiskin olacaq. Mülayim 
cənub-qərb küləyi  əsəcək.  Gecə 6-9°, gündüz 17-22° isti olacaq.
Atmosfer təzyiqi 764 mm civə sütunundan 762 mm civə sütununa 
enəcək,  nisbi rütubət gecə 80-90, gündüz 60-70 faiz  olacaq. Azər-
baycanın rayonlarında əsasən yağmursuz keçəcək. Gecə və səhər 
bəzi rayonlarda duman olacaq. Mülayim qərb küləyi əsəcək. Hava-
nın temperaturu gecə 5-10°, gündüz 18-23° isti, dağlarda gecə 2° 
şaxtadan 3°-dək isti, gündüz 7-12° isti olacaq.

Q.QASIMOV  
XQ

“Böyük Teatr”da 
yeni baș direktor

Rusiya Federasiyasının Xalq artisti, Mariya teatrının 
bədii rəhbəri V.Qerqiyevin 5 il müddətinə “Böyük Teatr”ın 
baş direktoru vəzifəsinə təyin edilib. Məlumata əsasən, 
teatrın keçmiş rəhbəri V.Urin öz istəyi ilə tutduğu 
vəzifədən gedib.

V.Qerqiyev 1953-cü ildə Moskvada anadan olub, N.A.Rims-
ki-Korsakov adına Sankt-Peterburq Dövlət Konservatoriyasını biti-
rib. 1977-ci ildə Dövlət Akademik Mariya Teatrında) işə başlayıb. 
1988-ci ildə teatrın baş dirijoru və opera truppasının bədii rəhbəri 
vəzifələrində çalışıb.

V.Qerqiyev hər il Peterburqda, habelə Rusiyanın digər şəhərlə-
rində və xarici ölkələrdə 300 tamaşa və konsert hazırlayır.

V.Urin isə 2013-cü ilin iyul ayından etibarən Dövlət Akademik 
Böyük Teatrın baş direktoru vəzifəsini icra edib. Noyabrın 30-da 
səhnələşdirilən tamaşadan sonra o, kollektivə müraciət edərək vida 
sözləri söyləyib və həmin günün onun teatrdakı son iş günü oldu-
ğunu açıqlayıb.

Üzeyir bəy xatirələrdə
“Əsərlərim övladlarımdır”

“Arşın mal alan” filmi çəkilən-
də operettanın musiqisini orkestr-
lə səsləndirmək lazım idi. Musiqi 
müasir orkestrin  müxtəlif alətlərinin 
dilində əlvan rənglərlə səslənməli 
idi.  Bir dəfə Üzeyir bəyi kinostudi-
yaya dəvət edir, “Arşın mal alan”da 
orkestrə edilmiş parçaları çalırlar. 
Musiqini dinlədikcə, Üzeyir bəyin 
qaşları çatılır, əli ilə bığlarını didiş-
dirir. Əsəbiləşmiş bəstəkar dərin bir 
sükutdan sonra heç kəsə baxmadan 
deyir:

– Mənim övladım yoxdur. Əsərlərim 
mənim balalarımdır. Nə üçün onu bu 
kökə salmışınız?!

Üzeyir bəy haqlı bir qısqanclıqla 
əsərlərini – balalarını hər cür müdaxilə-
dən, “yenilikdən”, “müasirləşməkdən”  
qoruyurdu.

Ananın bəstəkar “uşağı”
Bəstəkar “Koroğlu” operası üzə-

rində çalışdığı vaxt bəzən gecələr 
evə gec gələrmiş. Bir axşam Üzeyir 
bəyin anası Şirinbəyim xanım nara-
hat halda  üzünü Məleykə xanıma 
tutur:

– Gəlin, ay gəlin, saat 12-yə işləyir, 
uşaq axı gəlib çıxmadı.

Məleykə xanım təəccüblə:
– Hansı uşaq?– deyə bir az sözünə 

ara verib, sonra əlavə edir:
– Üzeyiri deyirsən?
– Hə də, bəs kimi deyirəm?

Hamı gülür. Üzeyir bəy bəstəkar 
kimi artıq şöhrətlənmişdi, amma anası 
üçün yenə də uşaq olaraq qalırdı.

“Saat yaxşı oldu ki, itdi”
Bir gün Üzeyir Hacıbəyli cib sa-

atını yadından çıxarıb, haradasa 
qoyur. Evdə, iş yerində saatı ha ax-
tarırsa da tapmır. Dostları ondan nə 
axtardığını soruşanda sakitcə deyir:

– Saatımı axtarırdım. Yaxşı oldu ki, 
itdi. Qayışı çox köhnəlmişdi. 

Xatırladaq ki, Üzeyir bəy çox əli-
açıq, xeyirxah insan olub. Çox sayda 
tələbələrinə maddi yardımlar göstərib, 
gənc, istedadlı bəstəkarları himayə 
edib. Ümumiyyətlə, bu dahi insanın 
xalqımızın mədəni-mənəvi inkişafın-
da son dərəcə yüksək xidmətləri olub. 
Azərbaycan xalqı Üzeyir Hacıbəylini 
özünün ən milli dəyərlərindən sayır. 

Z.HÜSEYNLİ  

“Hörümçək” neytron 
ulduzları “udur” 

Beynəlxalq astronomlar qrupu 300 yeni neytron ulduzu tapıb və onları 
kataloqa daxil ediblər. Tədqiqat elmi jurnada dərc olunub.

Alimlər bu kəşfləri “Fermi” kosmik 
qamma-teleskopundan istifadə etmək-
lə apardıqları müşahidələr sayəsində 
ediblər. Bəzi neytron ulduzlarının sa-
niyədə yüzlərlə dəfə fırlandığı məlum-
dur və onlara millisaniyə pulsarları 
deyilir. 2008-ci ildə “Fermi” işə salın-
mazdan əvvəl bəşəriyyətə 10-dan az 
belə obyekt məlum idi.

Astronomların gəldikləri nəticəyə 
əsasən, aşkar edilmiş topluda qara dul 

hörümçəklərin öz növündən olanları 
yediyi kimi, qonşuluqda yerləşən ul-
duzları udmaq qabiliyyətinə görə belə 
adlandırılmış bir neçə “hörümçək pul-
sar” var.

Kəşf qalaktikaların necə əmələ gəl-
məsini daha yaxşı anlamağa kömək 
edəcək, həmçinin uzaq gələcəkdə kos-
mosda naviqasiya üçün pulsarlardan 
istifadə etməyə imkan verəcək.

